
Vilmund Jacobsen

Bassi hevur átt og rikið 
Kiosk Vár seinastu árini, 
og nú hann herfyri læt 
upp nýggjan og stóran 
matvøruhandil á Glyvrum, 
har Bónus-handilin áður 
helt til, helt hann, at tíðin 
var komin til at selja burtur 
av fyritøkuni.

Yvirtøkudagurin var 
hin 1. mai, og nýggjur eigari 
er Hans Jørgen Djurhuus, 
sum er sonur Petur Eirk 
Djurhuus, ið eitt nú eigur PE-
handlarnar.

Kiosk Vár í Saltangará er 
dagførd og er í góðum standi. 
Hetta er ein nútímans kiosk, 
ið fer at halda fram sum áður. 

Hinvegin ætlar nýggi eigarin 
at gera dagføringar í kioskini 
í Klaksvík, sum hevur verið 
hin sama í fleiri ár.

Stór arbeiðsorka
Eini 35 fólk eru knýtt at 
kioskunum báðum. Nøkur 
fólk eru í føstum starvi 
og hava eitt ávíst tal av 
arbeiðstímum. Haraftrat 
eru fleiri skúlanæmingar, 
sum taka eina hond 
í um kvøldarnar og í 
vikuskiftunum.

Tað krevur nógva 
arbeiðsorku, tá opið er 
allar dagar í viku til á 
midnátt og til klokkan 01 í 
vikuskiftinum.

vilmund@sosialurin.fo

Bassi selt Vár-kioskirnar 
í Saltangará og Klaksvík

FAMILJULEGA Á SELATRAÐ Í døgunum 4.-7.
juli verður familjulega á Selatrað, har fíggjarliga 
sperdar familjur kunnu luttaka ókeypis. Tað 
eru KFUM-skótarnir, sum bjóða til hesa legu

Bingja til 
endurnýtslu í Vági

Hóast streymurin 
verður hampiligur, 
og veðurútlitini eru 
góð fyri hesa vikuna, 
verður ikki roknað við 
nøkrum serligum út
róðri teir næstu dag
arnar.

- Tað er ógvuliga 
lítil útróður í løtuni, 
sigur Fiskamarknaður 
Føroya.

Lagt verður aftrat, 
at tá bátar eru á út
róðri og fáa fisk, eru 
fiskasløgini toskur, 
hýsa og hvítingur.

Vilmund Jacobsen

Grøni bólkur í Vági hevur 
fingið til vega eina bingju, 
sum er sett upp á Oyrunum. 

- Bingjan er ætlað til 
lutir, sum eru ov góðir at 
beina burtur, og sum onnur 
kunnu fáa gleði av.

Vágs kommuna sigur, at 
bingjan er opin somu tíðir 
sum bingjuplássið og skal 

brúkast í samráð við um
sjónarfólkið á staðnum.  

Lagt verður aftrat, at 
lutir, eitt nú ting, møblar 
og annað, sum verður mett 
at kunna brúkast, verða 
goymd í bingjuni í tvær 
vikur. Eru lutirnir ikki 
tiknir tá, verða teir burtur
beindir av starvsfólkinum á 
umhvørvisplássinum.

- Fólk eru vælkomin at 

taka lutirnar heim við sær. 
Tað kemur nevniliga 

meira enn so fyri, at góðir 
lutir fara burtur saman við 
ruskinum og eisini lutir, 
sum bert krevja smávegis 
ábøtur.

- Hesir kunnu onnur 

nú fáa gleði av. Bingjan 
er partur av átøkunum 
hjá Grøna bólki hjá Vágs 
kommunu, sum hevur til 
endamáls at arbeiða við 
burðardygd og umhvørvis
vernd, sigur Grøni bólkur.

Brøður undirhildu 
við sangi og spæli, 
tá nýggja skótahúsið 
alment varð tikið í 
nýtslu

ENDURNÝTSLA Grøni bólkur í 
Vági, sum hann verður róptur, 
hevur sett upp bingju til 
endurnýtslu á bingjuplássinum

Ógvuliga 
lítil 
útróðurEIGARASKIFTI Kristian 

Sune Haraldsen (Bassi) eigur 
ikki longur Vár-kioskirnar í 
Saltangará og Klaksvík. Nýggi 
eigarin er Hans Jørgen Djurhuus

Tað er ikki longur Bassi (Kristian Sune Haraldsen), sum eigur Kiosk Vár í 
Saltangará og Klaksvík. Nýggjur eigari er Hans Jørgen Djurhuus

Útróður fyrr 
og nú kann 
slett ikki 
samanberast. 
Nú loysir bara 
hendinga 
bátur


